
Ravanakrita Shiva Stuti

రావణకృతా శివస్తుతిః

ఈశ్వరః -
సురాణాం గర్వనాశార్థ సృష్టో విశ్రవసస్సుతః  ।
విష్ణుశ్చ  భృగుశాపేన మానుషేషు జనిష్యతి ॥ ౬౦॥
తస్య భార్యాపహరణాన్మునిసమ్పీడనాదపి ।
కదాచిదాగాద్ధర్షేణ   కైలాసం  మమ రావణః ॥ ౬౧॥
అఖర్వగర్వసఙ్క్రాన్తః కైలాసస్యాపి  గర్వహృత్ ।
తోలయామాస బాహుభ్యాం కైలాసం  మమశైలజే  ॥ ౬౨॥
కైలాసశ్చాలితస్తేన  నానాలిఙ్గసమాశ్రయః   ।
మహామన్యోర్మమ తదా మన్యునాసోఽధరీకృతః ॥ ౬౩॥
తేన స్తుతోఽస్మివేదైశ్చ  వేదవేద్యోఽహమీశ్వరి ।
సామ్నా సహస్రం  శరదాం తుష్టావాష్టాకృతిం   హిమామ్ ॥ ౬౪॥
మదఙ్గుష్ఠాగ్రనిర్మగ్నధరణీధరమూలగైః     ।
బాహుభిః పీడితో దేవి దశాస్యైర్మామరోరవీత్  ॥ ౬౫॥
దయయామోచితంరక్షస్తదాస్తోత్రేణమాంస్తువత్  ।
స్తుత్వానత్వానిర్జగామదిశమ్మేనావలోకయన్  ॥ ౬౬॥
కైలాసోఽపి  మహాదేవి త్యక్తగర్యో  బభూవ హ ॥ ౬౭॥
దేవీ -

కథం తేన మహాదేవ సంస్తుతోఽసి వదాద్య తమ్ ।
కిం వా తేన తపస్తప్తం  శ్రోతుమిఛాస్తి  మే ప్రభో  ॥ ౬౮॥
ఈశ్వరః -
తత్స్తుతిం  సావధానేన పార్వతి శ‍ృణు తే వదే ।
రావణో రోరవీద్దేవి  మచ్ఛైలవరమూలగః  ॥ ౬౯॥
దీనస్వరోఽతివికృతం సామ్నా(సాస్రా )విలవిలోచనః ॥ ౭౦॥

- -

రావణః -
తారారాజవిరాజమానమకుటం కాకోదరాకల్పకం
కర్పూరాభశరీరకాన్తివిలసన్మారాఙ్గభస్మాదరమ్  ।
కైలాసాచలతోలనేన  కుపితాఙ్గుష్ఠాగ్రసమ్పీడితః    ॥
శైలాఘాతస్యబాహుభగ్నజరఠద్వైరాజసామశ్రవా   -

దున్ముక్తాఖిలరావణం పురహరం దేవం భజే శఙ్కరమ్ ॥ ౭౧॥
వైరాజరాజనగహిఙ్కృతికాతితుష్టం   రాజచ్ఛశాఙ్కన్ధవలం  లలితోత్తమాఙ్గమ్  ।
యక్షాధిరాజకృతసఖ్యముమాసహాయం దేవం నమామి సురరాజకృతప్రణామమ్  ॥
౭౨॥
ఇలాధరతాభియం వరమునన్దివాహప్రియం   సురేన్ద్రవరసుప్రియం   ప్రభవకున్దమాలాప్రియమ్  
।
ముకున్దనయనార్చితం  భవహరం సుమేరుస్థితం  రమారమణసున్దరాక్షియుగపూజితం
శఙ్కరమ్ ॥ ౭౩॥
గన్ధబన్ధమధురాలకలోలం   రుద్రనేత్రసుచరిత్రమపారమ్    ।
దయానిధానాఖిలమిత్రశక్తే   కృపామ్బుధే కామద కామవైరిన్  ॥ ౭౪॥
స్తౌమి ప్రకృష్టవచసా   పరమేశ మిత్ర సామైర్భవన్తమగతః  పరిమోచయాశు ॥ ౭౫॥
పర్వానన్దితశర్వరీరమణవత్కాన్తేన్దుధామానన 
గాత్రార్ధాధికృతస్వకాన్తివదనే   నేత్రే చ మౌలౌ తథా ।
దేవేశేన సదైవ  శోభితకలాయుక్తేన బాలాఙ్కధృక్తాదృక్షం
జగతాం గురుం త్రిజగతాం  పాపాపహం తమ్భజే ॥ ౭౬॥
- -

ఈశ్వరః -
ఏవం తుష్టావ  చాష్టాకృతిమఖిలతనూద్భాసికోశైకకాశం 
మామీశం జగదార్తినాశనముమే చార్తస్తదా  రావణః ।
కైలాసాచలతో  విముక్తభుజధృఙ్మత్వా యయౌ ధామకం
లఙ్కామూలనికేతనం మమ సదా లిఙ్గార్చకశ్శఙ్కరి  ॥ ౭౭॥
సురశరగజజోరుసద్విషాణైః  పరిధృతకిణతః కిణాక్తవక్షాః ।
(సురశరగజజోరుసద్విషాణైః  పరిధృష్టఃప్రణతః   కిణత్సువక్షాః ।)

రణభువి రావితదేవరాజసఙ్ఘః  పణితప్రాణగణస్తరావణేశః  ॥ ౭౮॥
(రణభువి రావితదేవరాజసఙ్ఘః  పణితప్రాణగణేశరావణోఽద్రికన్యే  ) ॥ ౭౮॥
నాలీకాసననన్దనోద్భవభవః  పౌలస్త్య ఏషోఽమ్బికే
మామారాధ్య గణేన్ద్రతామగసుతే  ప్రాప్తో  హ్యవధ్యస్సురైః  ।
యేనాకారి తపస్స్వకీయమనలేచోత్కృత్య మాంసఞ్జహౌ  ॥ ౭౯॥
మల్లిఙ్గే  వివాదయం స్వశిరసః పద్మాలిమాలాం పురా
భ్రాతృభ్యాం  నిజవీర్యనిర్జితమహాసీమైకభూమాయశః   ॥ ౮౦॥
వైరూపవైరాజబృహద్రథన్తరైశ్శ్రీవామదేవ్యైర్వరరుద్రశాఙ్కరైః         ।
శ్రీరైవతేలాధరకైర్మహేన్ద్రైర్మహాష్టదంష్ట్రావరవైశ్చమిత్రైః         ॥ ౮౧॥
తుష్టావ  సామైశ్శశిమౌలిమమ్బికే  ।
సరావణోరావితసర్వలోకో రవైస్తదా   సామసుగానతోషితమ్ ॥ ౮౨॥
ధీరోదారపయోజజాపతికృతాపారారవిన్దార్చనా -

త్తుష్టం  కష్టహరం  ప్రకృష్టవచసా   స్రష్ట్రా   పునస్సంస్తుతమ్ ।
త్వష్ట్రా  శాతకరాబ్జగన్ధసహనాసక్తైరవీ    ॥ ౮౩॥
మిత్రాయేఽద్య  శివస్య నేత్రనివహాః  పాన్త్వద్యదృష్ట్యాదిమాం
తేనైవామితగన్ధపర్వతమహాపాపాదపాయాచ్ఛివః   ॥ ౮౪॥
॥ ఇతి శివరహస్యాన్తర్గతే  మాహేశ్వరాఖ్యే రావణకృతా శివస్తుతిః ॥
- ॥ శ్రీశివరహస్యమ్  ।మాహేశ్వరాఖ్యః ప్రథమాంశః  । అధ్యాయః ౪౬ -రావణకృతస్తుతి
। ౬౦-౮౪॥

- .. shrIshivarahasyam . mAheshvarAkhyaH prathamAMshaH . adhyAyaH 46 -

rAvaNakRRitastuti . 60-84..

Notes:

Īshvara Ishvara narrates to Devīదేవీ; the story of Rāvaṇaరావణ (a.k.a Paulastyaపౌలస్త్య),
who in an attempt to lift the Kailāsaకైలాస  gets his arms caught under its weight as Śivaశివ
stabilizes Kailāsa కైలాస  with His Great Toe. Rāvaṇaరావణ; realising his folly, eulogises

Śiva శివ to free his arms, and appeases Him with Sāmagānaసామగాన.
Encoded and proofread by Ruma Dewan

